
RHAGAIR GAN Y CADEIRYDD
Croeso i adroddiad blynyddol Menter Iaith Bro 
Morgannwg 2016. Cynyddu’r cyfleoedd i blant a 
phobl y Fro fedru cwrdd, dysgu a chymdeithasu 
drwy’r Gymraeg a chodi proffil yr iaith o fewn 
y Sir yw’r nod a bu’n flwyddyn arall brysur a 
chynhyrchol.

O wersi nofio, clybiau gymnasteg a sesiynau stori 
i blant, i gigs a chyfarfodydd dysgwyr i oedolion, 
mae’r Fenter yn cynnig ystod eang o gyfleoedd. 
Profodd Gŵyl Fach y Fro yn llwyddiant ysgubol 
ym mis Mehefin yn dod ag adloniant cyfrwng 
Cymraeg i bawb ei fwynhau ar Ynys y Barri, gyda 
pherfformiadau a chyfraniadau gan holl ysgolion 
Cymraeg y Fro.

Ond does dim gorffwys ar y rhwyfau ac mae’r 
Fenter yn gyson yn chwilio a datblygu cyfleoedd 

newydd i hyrwyddo’r iaith. Un cam pwysig i’w 
groesawu yn ystod 2016 oedd sicrhau cytundeb 
fframwaith newydd gyda Chyngor Bro Morgannwg 
i ddatblygu gwasanaethau newydd i gryfhau’r 
iaith Gymraeg yng nhymunedau’r Fro. Roedd yn 
gydnabyddiaeth ffurfiol o’r gwaith partneriaeth 
oedd eisoes yn digwydd ac yn ymrwymiad i 
barhau â’r gwaith hwnnw. Hoffwn ddiolch i 
Swyddogion y Cyngor a Chynghorwyr Sir am eu 
cydweithrediad yn ystod y flwyddyn.

Diolch hefyd i aelodau’r Bwrdd Rheoli am eu 
cyfraniadau a’u presenoldeb, i Lywodraeth 
Cymru, Cyngor Bro Morgannwg, Cronfa’r Loteri 
Fawr a Chyngor Celfyddydau Cymru am ariannu 
prosiectau, ac yn bennaf oll i Ffion Rhisiart a Siân 
Lewis a staff y Fenter am flwyddyn arall o waith 
diflino. Ymlaen i 2017!

Gwenllian Grigg
Cadeirydd, Menter Bro Morgannwg

CEFNDIR Y FENTER

Hyrwyddo ac ehangu’r defnydd o’r 
Gymraeg ar lefel gymunedol ym Mro 
Morgannwg, gan sicrhau bod yr iaith 
yn dod yn rhan ganolog o fywyd yn y 
Fro, a bod pob trigolyn yn rhannu’r 
cyfrifoldeb am ei dyfodol a’i ffyniant.

Sefydlwyd Menter Bro Morgannwg ym mis Ionawr 
2014, gyda’r nod o hyrwyddo ac ehangu’r defnydd 
o’r iaith Gymraeg ym Mro Morgannwg. Mae’r 
mudiad yn gymharol ifanc gydag 1 aelod o staff 
llawn amser a 4 aelodau o staff sy’n cynorthwyo 
gyda’r gwaith ar y cyd gyda’u swyddogaethau i 
Fenter Caerdydd. Prif nod y Fenter yw darparu 
profiadau gwerthfawr a chyfleoedd apelgar i blant, 
pobl ifanc ac oedolion wneud defnydd o’r iaith 
Gymraeg y tu allan i oriau ysgol ac oriau gwaith. 
Yn ogystal â hyn ein bwriad ydy gweithio mewn 
partneriaeth gyda Chyngor Sir Bro Morgannwg a 
nifer o bartneriaid Cymraeg a di-Gymraeg eraill yr 
ardal er mwyn codi statws yr iaith o fewn y Sir.

Gwelwyd twf rhwng 2001 a 2011 yn y nifer o 
siaradwyr Cymraeg sy’n byw ym Mro Morgannwg, 
gyda 11% o boblogaeth y Sir erbyn hyn yn siarad 
Cymraeg (14,000). Gwelwyd cynnydd a thwf 
aruthrol mewn addysg Gymraeg yn yr ardal dros yr 
ugain mlynedd diwethaf, ac erbyn heddiw mae 7 
ysgol cynradd ac un ysgol gyfun Gymraeg yn y Sir. 

Mae gwasanaethau presennol y Fenter yn 
adlewyrchu anghenion ein cwsmeriaid; yn 
deuluoedd, plant, oedolion, dysgwyr a’r di-
Gymraeg. Rydym yn rhyngweithio’n rheolaidd 
gyda’n cwsmeriaid er mwyn sicrhau bod llais 
y cwsmer yn allweddol wrth i ni gynllunio ein 
gwasanaethau i’r dyfodol. Rydym wedi ymrwymo 
i sicrhau bod ein gwaith yn parhau i adlewyrchu 
anghenion cymunedau Cymraeg a dysgwyr y Fro 
ac rydym wedi sefydlu cyfres o ddangosyddion 
perfformiad allweddol sydd yn ein caniatau i fesur a 
rheoli ein perfformiad yn gywir.

Rydym wedi sefydlu a’n arwain Fforwm Iaith 
Gymraeg Bro Morgannwg ers 2013, er mwyn dod 

â mudiadau a chymdeithasau sy’n gweithredu 
drwy’r iaith Gymraeg ym Mro Morgannwg at ei 
gilydd; i adrodd nôl am eu maes gwaith, rhannu 
syniadau am arfer da ac ystyried cyfleoedd i 
gyd-weithio. Mae Fforwm Iaith Bro Morgannwg 
yn cynnwys cynrychiolwyr o Ysgolion Cyfrwng 
Cymraeg y Sir, Urdd Gobaith Cymru, Cymraeg 
i Blant, Cymraeg i Oedolion, Merched y Wawr, 
Coleg Caerdydd a’r Fro, Mudiad Meithrin a 
Chynrychiolwyr o Gymdeithasau’r Fro.

Ffurfiwyd hefyd Fwrdd Rheoli, sy’n cynnwys 
15 o aelodau a 10 ohonynt yn Gyfarwyddwyr y 
Cwmni, ac mae’r Bwrdd yn cwrdd 6 gwaith y 
flwyddyn i drafod datblygiadau’r Fenter. Bydd 
ein Bwrdd Rheoli yn parhau i graffu ein gwaith 
a darparu dull llywodraethu cadarn er mwyn 
sicrhau bod Menter Bro Morgannwg yn creu 
gwasanaethau yn addas i’r diben, a’n bod yn 
parhau i fod mewn sefyllfa gref i gynnal ein 
gwasanaethau’n llwyddiannus.

INCWM 

Rydym wedi gweld cynnydd o 227% yn incwm y Fenter rhwng 2013/14 a 2016/17, ac 
mae disgwyl i’r incwm gynyddu eto erbyn y flwyddyn ariannol ganlynol. Yn 2015/16, 
derbyniom ni grant o £60,000 gan Lywodraeth Cymru, ac mae gweddill ein cyllideb ar gyfer 
y flwyddyn ariannol honno wedi dod o ffioedd gweithgareddau ac o geisio am grantiau 
allanol. Mae’r grantiau yma ar gyfer cynnal prosiectau fel Gŵyl Fach y Fro,  Cyrsiau Hamdden, 
Gweithgareddau Teulu a Gwasanaeth Gofal Gwyliau Cymraeg.

INCWM MENTER BRO MORGANNWG

SWYDDOGION 

Siân Lewis   Prif Weithredwr

Ffion Rhisiart  Swyddog Datblygu

Leah Dafydd  Swyddog Gofal a Theulu

Llinos Williams Swyddog Tafwyl

Nia Donnelly  Swyddog Cyllid

Mae nifer o staff Menter Bro Morgannwg yn staff craidd Menter Caerdydd sy’n rhannu eu hamser er 
mwyn creu gwasanaethau yn y Fro. 

CYTUNDEB NEWYDD RHWNG 
Y FENTER A CHYNGOR BRO 
MORGANNWG

Wedi dros 18 mis o gyfarfodydd a thrafodaethau cyson, cafwyd cadarnhad ym mis Hydref 2016 y 
bydd Cyngor Bro Morgannwg yn cynnig £34,000 o arian cyfatebol ar gytundeb 3 mlynedd i Fenter Bro 
Morgannwg. Prif nod y cytundeb yw i hybu defnydd cymdeithasol o’r iaith Gymraeg yn y Sir, a chryfhau 
safle’r Gymraeg yng nghymunedau’r Fro. Dyma’r tro cyntaf yn hanes y Gymraeg yn y Fro i’r Cyngor Sir 
gynnig cyllid a chynllun strategol i gefnogi’r Gymraeg ar lefel gymdeithasol. Mae’r meysydd targed o 
fewn y Fframwaith newydd yma’n cynnwys;

• Dysgu Oedolion yn y Gymuned

• Gofal Plant a Darpariaeth Gwyliau Ysgol

• Datblygu Chwaraeon a Chwarae

Rydym eisoes wedi dechrau ar y gwaith o ymchwilio, ymgynghori a chynllunio, ac fe fydd y 
gweithgareddau newydd yn dechrau yn fuan yn 2017. Mae manylion pellach am dargedau’r Fframwaith 
a’n cynlluniau ar gyfer rhaglen 2017 o dan y penawdau unigol.

“Bydd y cytundeb hwn yn cryfhau’r bartneriaeth rhwng y Cyngor 
a Menter Bro Morgannwg. Fel sefydliad cyhoeddus yng Nghymru, 
mae’r Cyngor yn cydnabod yn llawn ei rôl o ran datblygu 
defnydd o’r iaith a’i gyfrifoldeb i gynnig amryw weithgareddau 
cymunedol cyfrwng Cymraeg i breswylwyr. Edrychaf ymlaen i 
adeiladu ar y bartneriaeth hon a mynd i’r afael â’n nod fel Cyngor 
i adeiladu cymunedau cryf gyda dyfodol disglair.”

Rob Thomas, Rheolwr - Gyfarwyddwr Cyngor Bro Morgannwg

 “Great festival! I don’t speak Welsh but 
enjoyed the lovely warm atmosphere of Gŵyl 
Fach y Fro – will be back next year!”

 “Rwy’n caru clywed 
cerddorieth byw 
Cymraeg.”

GŴYL FACH Y FRO

Gŵyl Fach y Fro yw gŵyl gelfyddydol Gymraeg sy’n 
cael ei gynnal ar Ynys y Barri yn flynyddol bellach, 
ac yn sicr dyma un o uchafbwyntiau mwyaf y 
Fenter o safbwynt datblygiadau 2016.

Sefydlwyd Gŵyl Fach y Fro yn 2015 (drwy 
gefnogaeth ariannol gan Gyngor Bro Morgannwg 
a Chyngor Celfyddydau Cymru) a’r nod oedd i 
ddathlu’r Gymraeg ym Mro Morgannwg, cynnig 
cyfle i drigolion Bro Morgannwg fwynhau 
cerddoriaeth cyfoes Cymraeg safonol ar eu stepen 
drws a chodi ymwybyddiaeth y gymuned ehangach 
o fodolaeth a gwerth y Gymraeg fel iaith fyw 
ym Mro Morgannwg. Roedd hwn yn ddatblygiad 
cyffrous iawn, a’r tro cyntaf i elfennau Cymraeg 
gael eu cynnwys yn rhaglen Digwyddiadau Haf 
Ynys y Barri (Barry Island Weekenders). Daeth 
dros 1,700 o bobl i’r ŵyl yn ei blwyddyn cyntaf, 
gan fwynhau prynhawn o adloniant cerddorol gan 
ddisgyblion yr ysgolion Cymraeg lleol yn ogystal 
â rhai o artistiaid blaenllaw y sîn gerddoriaeth 
Gymraeg fel Al Lewis, Kizzy Crawford a 
Kookamunga. 

Erbyn 2016 roeddwn yn awyddus i ddatblygu 
a thyfu’r ŵyl ymhellach, gan sicrhau bod mwy 
o weithgareddau ac atyniadau yn rhan o’r 
digwyddiad. Gwelwyd cynnydd sylweddol yn nifer 
yr ymwelwyr i’r ŵyl yn ei ail blwyddyn, gyda dros 
3,200 o bobl wedi dod i fwynhau’r ŵyl rhad ac am 
ddim yma ar ddydd Sadwrn Mehefin 18fed 2016.

Ymysg yr elfennau newydd roedd stondinau 
bwyd Ffwrnes Pizza a Slow Pig, bar yn gwerthu 
amrywiaeth o ddiodydd gan gynnwys cwrw 
lleol Tomos & Lilford, artistiaid bybls Dr Zigs, 
a gweithdai i blant gan NoFit State ac Adran 
Chwaraeon yr Urdd. Roedd y beach huts mawr 
ar lan y promenâd yn gartref i stondinau gan 
gynhyrchwyr, artistiaid a phartneriaid Cymraeg 
lleol - gan gynnwys Buddug, Draenog, Bwth 
Lluniau GuestWho, Oes Gafr Eto, Mudiad Meithrin 
a Chanolfan Cymraeg i Oedolion Bro Morgannwg. 
Gwnaethom gyd-weithio hefyd gyda Cardiff Arts 
Collective wnaeth gydlynu bod 3 artist lleol - Kevin 
Mee, Michael Goode a Sera Wyn Walker - yn cynnal 
arddangosfeydd a gweithdai celf amrywiol yn y 
beach huts drwy’r prynhawn, ac fe roedd rhain yn 
enwedig yn boblogaidd tu hwnt.

 “Roedd amrywiaeth y digwyddiad yn 
wych - llawer o atyniadau gwahanol ac 
eitemau difyr ar y llwyfan.”

“Llongyfarchiadau 
a DIOLCH am ddod 
â’r ŵyl i Ynys y 
Barri. Methu aros 
tan blwyddyn 
nesa!”

 “Diolch am 
drefnu prynhawn 
bendigedig – roedd 
hi’n gyfle hyfryd 
i ddal lan gyda 
ffrindiau, ac yn 
bennaf oll i’r plant 
gael chwarae gyda’i 
gilydd ar y traeth 
mewn awyrgylch 
Gymreig.”

Cafwyd cefnogaeth unwaith eto gan ysgolion 
Cymraeg y Sir, a phob un ohonynt wedi dod i 
berfformio ar y diwrnod. Hefyd yn rhan o line-
up 2016 oedd Sŵnami, Meic Stevens, Sorela, 
Wonderbrass a dau artist Cymraeg lleol – Hanna 
Morgan a Lost in Chemistry (enillwyr Brwydr y 
Bandiau C2/Maes B 2015).

Mae digwyddiad cynhwysol fel hyn yn ffenestr siop 
gwych ac yn cael effaith hir-dymor ar argraffiadau 
plant, pobl ifanc ac oedolion o’r iaith Gymraeg yn 
gymunedol. Yn holiadur 2016, roedd 100% o’r 
ymatebwyr o’r farn bod Gŵyl Fach y Fro yn cael 
effaith bositif ar yr iaith Gymraeg yn y Fro. 

Mae Gŵyl Fach y Fro erbyn hyn yn cael ei ystyried 
yn ran bwysig o Galendr Ddigwyddiadau’r Cyngor. 
Rydym yn parhau i gyd-weithio’n agos gyda’r 
Swyddog Digwyddiadau, ac mae trafodaethau 
eisoes ar y gweill gyda’r Cyngor a nifer o 
bartneriaid allweddol eraill ar gyfer flwyddyn nesaf. 
Nodyn i’ch dyddiadur – dydd Sadwrn Mehefin 17eg 
2017!

Mae’r elfen o werthuso’r ŵyl yn bwysig iawn i ni o 
ran datblygu a symud ymlaen, a braf oedd clywed 
negeseuon positif gan rhai a fynychodd yr ŵyl 
eleni;

GIGS BACH Y FRO
Cynhaliwyd Eisteddfod Genedlaethol 2012 ym Mro 
Morgannwg, a tipyn o ddiddordeb wedi ei ddangos 
a’i ddatgan yn dilyn yr Eisteddfod gan y gymuned 
Gymraeg tuag at greu digwyddiadau cymdeithasol 
lleol cyson yn y Fro yn dilyn ymadawiad yr 
Eisteddfod. Sefydlwyd Gigs Bach y Fro ym mis 
Hydref 2014 yn sgil hynny (drwy gefnogaeth 
Cyngor Celfyddydau Cymru), gyda’r nod o gynnig 
llwyfan newydd i artistiaid mwyaf blaengar y sîn 
gerddoriaeth Gymraeg, a chyfle i drigolion Bro 
Morgannwg fwynhau cerddoriaeth cyfoes Cymraeg 
safonol o fewn eu cymunedau yn y Fro.

Mae Gigs Bach Y Fro yn parhau gyda chefnogaeth 
Cynllun Noson Allan (Cyngor Celfyddydau Cymru), 
a’r nod yw i gynnal 4 gig yn ystod y flwyddyn, 
gyda Gŵyl Fach y Fro yn binacl i’r calendr o 
ddigwyddiadau cerddorol ym Mro Morgannwg. 
Dros y flwyddyn ddiwethaf rydym wedi cynnal 
nosweithiau gyda Huw Chiswell, Caryl Parry-Jones, 
Elin Fflur ac Iwan Huws, yn ogystal â chynnig 
cyfleoedd perfformio i artistiaid ifanc lleol fel 
Hanna Morgan. 

Mae Gigs Bach y Fro wedi ymgartrefu yn 
ddiweddar yn y Park Hotel, Y Barri, sydd yn 
leoliad addas a chroesawgar iawn. Y bwriad dros 
y misoedd nesaf fydd i ail-gydio yn elfen teithiol 
y Gigs, a chynnal nosweithiau mewn lleoliadau 
newydd yn Llanilltud Fawr a Phenarth.



9

GWEITHGAREDDAU 
I’R TEULU

Mae cynnig amrywiaeth o weithgareddau i deuluoedd yn 
rhan bwysig o wasanaeth Menter Bro Morgannwg ac yn 
un o dargedau Strategaeth Iaith Gymraeg Llywodraeth 
Cymru.

Sefydlwyd Amser Stori yn Llyfrgelloedd Y Barri a Llanilltud 
Fawr ym mis Medi 2015, a thrydydd sesiwn yn Llyfrgell 
Y Bontfaen ym mis Mehefin 2016. Cynhelir y sesiynau 
stori a chân am ddim yma yn wythnosol yn ystod tymor 
yr ysgol, ac erbyn hyn mae dros 60 o blant a rhieni yn 
mynychu’r sesiynau bob wythnos.

Derbyniwyd gyllid o gronfa Arian i Bawb y Loteri yn 
ystod 2015/16 er mwyn treialu cyfres o weithgareddau 
amrywiol i blant a babanod 0-4 oed, gan gynnwys Nofio i 
Ddechreuwyr, Plantos Heini, Rygbi Bach, Gymnasteg Bach 
a Yoga Babis. Mae llawer o’n Gwasanaethau Hamdden 
yn cael eu trefnu ar y cyd rhwng Menter Bro Morgannwg 
ac Adran Chwaraeon yr Urdd. Roedd rhain hefyd yn 
boblogaidd tu hwnt, ac felly rydym yn falch iawn bod y 
Fframwaith newydd yn ein caniatâu i gynnig parhad a 
datblygu’r ddarpariaeth hwn ymhellach. 

Rydym wedi trefnu amrywiaeth o weithgareddau hefyd 
sydd wedi eu hanelu at y teulu cyfan, ac wedi eu cynnal 
yn bennaf yn ystod gwyliau ysgol. Mae’r rhain yn cynnwys 
Penwythnos Teulu yn Llangrannog, sesiynau chwarae Miri 
Meithrin a teithiau natur Wâc Welis, sydd wedi denu dros 
45 o deuluoedd i ymwneud â gweithgareddau cyfrwng 
Cymraeg gyda’i gilydd yn ystod 2016.

Fel rhan o’r Fframwaith newydd, rydym yn 
bwriadu datblygu’r ddarpariaeth ganlynol i blant 
0-4 oed a’u teuluoedd:

• Pedwerydd sesiwn Amser Stori yn Llyfrgell 
Penarth

• Clwb celf wythnosol

• Sesiynau Wâc Welis cyson

• Cyrsiau wythnosol fel Plantos Heini, Nofio i 
Ddechreuwyr a Tylino Babi

• Mwy o weithgareddau/digwyddiadau yn 
ystod Gŵyl Fach y Fro

CYNLLUN GOFAL GWYLIAU

“It is important for children to continue to be able to 
socialise through the medium of Welsh during school 
holidays. Care of this quality isn’t easy to come by.”

“Mae’n gret bod 
na cynllun Gofal 
Cymraeg yn y Barri.”

Fe wnaethom dderbyn cyllid o £9,000 gan Gyngor 
Bro Morgannwg yn 2014/15 er mwyn sefydlu 
darpariaeth gofal o hanner tymor Chwefror 2015 
ymlaen. Mae’r ddarpariaeth bellach wedi ei 
gofrestru’n llawn gydag AGGCC (Arolygiaeth Gofal 
a Gwasanaethau Cymdeithasol Cymru). Mae’r 
ddarpariaeth ar gael i bob plentyn sy’n derbyn 
addysg cynradd Cymraeg yn y Fro, ac yn cael ei 
gynnal yn Ysgol Gymraeg Bro Morgannwg yn ystod 
pob gwyliau ysgol, ag eithrio’r Nadolig. 

Rydym wedi parhau i weld cynnydd yn y nifer o 
blant sy’n mynychu, ac mae 665 o blant wedi 

mynychu ein darpariaeth Gofal Gwyliau yn ystod 
2016.

Dyma’r unig ddarpariaeth gofal diwrnod cyfan 
cyfrwng Cymraeg ym Mro Morgannwg (8.30am-
5.30pm), ac felly mae’n cynnig cyfleoedd 
hollbwysig i rieni barhau i weithio ac i’r plant i 
barhau i ddefnyddio ac ymarfer eu Cymraeg y tu 
allan i dymor yr ysgol.

Rydym wedi cyflogi 12 aelod o staff dros y 
flwyddyn, a’n cynnig cyfleoedd hyfforddi parhaus 
i’r staff sy’n cynnwys Cyrsiau Sefydlu, Amddiffyn 
Plant, Hylendid Bwyd a Chymorth Cyntaf Paediatrig.

 “Staff i gyd 
yn lyfli, plant 
yn dwlu ar 
bawb sydd yn 
gweithio yno. 
Trefniadau 
ac amserlen 
gwych gyda 
digon o 
amrywiaeth.”

Rydym yn gwerthuso’r gwasanaeth yn flynyddol drwy sgyrsiau wyneb yn wyneb gyda phlant a rhieni yn 
ogystal â holiaduron ar-lein i rieni a staff, a dyma’r adborth a gasglwyd ar ddiwedd gwyliau’r Haf 2016;

• O’r 26 o rieni a gwblhaodd yr arolwg, nododd 77% ohonynt eu bod yn cofrestru eu plant ar gyfer ein 
Cynllun Gofal oherwydd ymrwymiadau gwaith

• 100% o’r rhieni yn dewis ein Cynllun Gofal am ei fod yn wasanaeth Cymraeg

• 73% o’r plant sydd wedi mynychu yn dod o gartrefi di-Gymraeg

• 100% o’r rhieni yn credu bod Menter Bro Morgannwg yn cynnig gwasanaeth da a phroffesiynol 

Fel rhan o’r Fframwaith newydd, rydym yn bwriadu datblygu’r ddarpariaeth sydd ar gael trwy  
gyfrwng y Gymraeg yn ystod gwyliau ysgol gan:

• Dreialu sesiynau chwarae agored am ddim, ar draws 5 lleoliad yn ystod gwyliau’r Haf

• Ystyried y posibilrwydd o sefydlu ail Gynllun Gofal ym Mhenarth

“Jess is an only child and we speak mostly English at 
home, so I feel it is very important for Jess to be able 
to speak Welsh through the holidays and play with 
other children too. I am so impressed with the care 
scheme the staff are so friendly and approachable and 
Jess is always excited to go back.”

 “It helps working parents to know that their 
children are in a safe structured environment 
and it is through the medium of Welsh.”

CYRSIAU OEDOLION

Wedi trafodaethau gydag Adran Addysg Oedolion Cyngor 
Bro Morgannwg ynghylch diffyg darpariaeth o gyrsiau 
hamdden i oedolion, fe gytunwyd y byddai Menter Bro 
Morgannwg, mewn partneriaeth â’r Cyngor, yn peilota 
llond llaw o gyrsiau undydd. Ein prif nod oedd i gynnig 
amrywiaeth o weithgareddau a’u cynnal mewn nifer o 
wahanol ardaloedd a lleoliadau ar draws Bro Morgannwg 
er mwyn dysgu pa fath o gyrsiau sy’n apelio ac ymhle.

Cynhaliwyd 4 cwrs rhwng Tachwedd 2015-Ionawr 2016 
sef Gweithdy Ukulele yn y Park Hotel, Y Barri; Crefftau 
Nadolig yn Hen Neuadd Y Bontfaen; Sesiwn Yoga yn Festri 
Capel Bethel, Penarth; a Darlith Hanes y Gymraeg ym Mro 
Morgannwg yn Hen Neuadd Y Bontfaen. Roedd yr ymateb 
a’r adborth a dderbyniwyd ym mhob un o’r sesiynau yma’n 
dda iawn, gan ddangos yn glir bod y galw yno am gyrsiau 
hamdden wythnosol i oedolion trwy gyfrwng y Gymraeg.

Fel rhan o’r Fframwaith newydd felly, rydym yn 
bwriadu sefydlu’r cyrsiau hamdden canlynol:

• Yoga

• Pilates

• Ukulele i Ddechreuwyr

• Cyfres o gyrsiau crefft undydd

DYSGWYR CYMRAEG

Mae cyfanswm o 39 o ddosbarthiadau Cymraeg i 
Oedolion a Chymraeg i’r Teulu yn cael eu cynnal 
yn wythnosol, sy’n denu dros 300 o ddysgwyr ar 
draws Bro Morgannwg. Ers Awst 2016, mae rhain 
yn cael eu darparu gan Adran Cymraeg i Oedolion 
Cyngor Bro Morgannwg, sy’n rhan o’r Ganolfan 
Dysgu Cymraeg Genedlaethol. Mae datblygu 
cyfleoedd allgyrsiol yn hollbwysig er mwyn 
cefnogi’r broses o ddysgu ffurfiol, ac mae ffocws 
y Fenter ar gynnig cyfleoedd i ddysgwyr ymarfer a 
defnyddio eu Cymraeg yn gymdeithasol.

Ym mis Mehefin 2015, sefydlodd y Fenter Fore 
Coffi misol yn Foxy’s Deli, Penarth, ac mae’r 
grŵp wedi ei sefydlu’n gadarn erbyn hyn gyda 

15 o ddysgwyr Cymraeg o wahanol lefelau yn 
mynychu’n gyson.

Fel rhan o’r gwaith ymchwil a chynllunio ar 
gyfer y Fframwaith newydd, fe aethom ati ym 
mis Rhagfyr 2016 i ymweld â dosbarthiadau 
Cymraeg i Oedolion Bro Morgannwg. Roedd 
yr ymweliadau yma’n werthfawr iawn er 
mwyn codi ymwybyddiaeth y dysgwyr o 
Fenter Bro Morgannwg a’n gwasanaethau, i 
feithrin cysylltiadau newydd, ac i holi pa fath o 
ddarpariaeth mae dysgwyr yn awyddus i’w gael 
er mwyn annog mwy o ddefnydd cymdeithasol o’r 
iaith y tu hwnt i’w dosbarthiadau ffurfiol.

Fel rhan o’r Fframwaith newydd, rydym yn bwriadu datblygu’r ddarpariaeth ganlynol i ddysgwyr 
Cymraeg:

• ‘Dysgu a Diod’ – sesiwn sgwrsio gyda’r nos yn yr Old White Hart, Llanilltud Fawr

• Bore Coffi newydd yn ardal y Barri

• Cwis Tafarn misol yn y Park Hotel, Y Barri

GLAMORGAN GEM

Cafwyd dwy flynedd llwyddiannus iawn yn cydlynu a chyhoeddi tudalennau Cymraeg misol yn y 
Glamorgan GEM. Rydym wedi derbyn adborth gwych dros y blynyddoedd diwethaf ac yn sicr mae wedi 
bod yn ffordd effeithiol iawn o godi ymwybyddiaeth o’r Gymraeg ar draws y Sir.

Mae’n cytundeb gwreiddiol wedi dod i ben ym mis Rhagfyr 2016, ac er ein bod am barhau gyda’r 
bartneriaeth, fe fydd y cynnwys ychydig yn wahanol o nawr ymlaen ac yn blatfform i hyrwyddo ac adrodd 
nôl ar wasanaethau’r Fenter. Bydd 2 dudalen dwyieithog yn cael eu cyhoeddi ar ddechrau pob tymor 
ysgol, gyda rhifyn arbennig ym mis Mehefin yn dilyn Gŵyl Fach y Fro.

Hoffwn gymryd y cyfle i ddiolch yn fawr i bob un o’r cyfranwyr dros y ddwy flynedd diwethaf, sydd wedi 
rhoi o’u hamser yn wirfoddol i baratoi eitemau mor amrywiol a difyr. Mae rhai enghreifftiau o’r gwaith ar 
gael yma, a chofiwch bod modd darllen pob un o’r rhifynau Cymraeg blaenorol ar wefan y Fenter.

GWAITH STRATEGOL

Un o brif bartneriaid y Fenter yw Cyngor Sir Bro Morgannwg a nod y Fenter yw datblygu’r berthynas hon 
ymhellach er mwyn sicrhau bod y Cyngor yn gwireddu’i ofynion statudol o ran sicrhau cyfleoedd teg drwy’r 
Gymraeg i drigolion Y Fro.

Dros y flwyddyn ddiwethaf rydym wedi cyfrannu at y broses o ddrafftio nifer o ddogfenau strategol gan 
gynnwys Cynllun Corfforaethol Cyngor Bro Morgannwg 2016-19, Cynllun Strategol Cymraeg mewn Addysg 
2017-20 a Strategaeth Hyrwyddo’r Gymraeg.

Byddwn yn parhau i gyd-weithio a chyfarfod gyda Chynghorwyr ac Uwch Swyddogion yn rheolaidd i drafod 
cyfleoedd pellach i ddatblygu gwasanaethau Cymraeg ym Mro Morgannwg, yn unol â Strategaeth Iaith fyw: 
iaith byw Llywodraeth Cymru.

Ffrindiau dychmy-
gol, caneuon cofiad-
wy a dathliadau'r
Nadolig - cyfuniad
hudolus ar gyfer
ffilm newydd sbon,
Albi a Noa yn Achub
yr Iwnifyrs..  

Seren y ffilm yw Noa,
bachgen 7 mlwydd oed,
a'i deulu prysur. Mae
mam a dad wastad yn
gweithio, ond dydy hyn-
ny'n poeni dim ar Noa am
fod ganddo gwmni ei
gyfaill pennaf, ei ffrind
dychmygol Albi. 

Wrth wylio hynt a
helynt y ddau gyfaill hof-
fus ar ddydd Nadolig ar
S4C, bydd eich teulu
cyfan yn canu, mwynhau
a chwerthin yn eu cwmni. 

Y cerddorion Caryl
Parry Jones a Non Parry
sydd wedi creu'r ffilm, a
Caryl sydd wedi cyfan-
soddi pob cân... felly, pwy
well na Caryl i esbonio
mwy am fyd Albi a Noa?: 

Disgrifiwch y ffilm i
ni mewn 3 gair.

Cynnes, cyffrous,
emosiynol.

Beth wnaethoch chi ei
fwynhau orau am
ysgrifennu Albi a Noa
yn Achub yr Iwnifyrs?

Dwi a Non wrth ein
boddau efo ffilmiau teulu-
ol, cynnes, Nadoligaidd
beth bynnag, felly roedd
creu un ein hunain yn
fraint. Creu'r cymeriadau
ydy’r darn anoddaf a’r
dasg sy’n rhoi'r mwyaf o
bleser.

Pam dewis creu ffilm
am fachgen bach a'i
ffrind dychmygol?

Mae rhywbeth sydd
gan y ddwy ohonom ni

ddiddordeb ynddo fo.
Mae pŵer y dychymyg
mor bwysig ac yn ein
barn ni mae o'n rhywbeth
y dylid ei annog a’i
barchu yn enwedig mewn
plant.

Mae eich ffilm 'Y Dyn
Nath Ddwyn y ‘Dolig',
wedi hudo cenedlaethau
o blant ers yr '80au. Sut
mae Albi a Noa yn
Achub yr Iwnifyrs yn
cymharu â'r ffilm
honno? 

Calon ydy’r peth
pwysig yn y ddwy ffilm.
Mae 30 mlynedd wedi
pasio ers 'Y Dyn Nath
Ddwyn y ‘Dolig' felly
dwi’n gobeithio 'mod i
wedi dysgu lot yn y
cyfamser! 

Rydych chi a Non
Williams wedi cyd-wei-
thio o'r blaen ar

ysgrifennu'r gyfres
Anita. Beth yw
cyfrinach eich partneri-
aeth? 

Mae’r bartneriaeth
rhyngddo i a Non yn
gweithio’n grêt. Mae
Anita'n gyfres ac Albi a
Noa yn ffilm ac mae ‘na
wahanol ‘reolau’ yn
perthyn i’r ddau beth.
Ond mae Non a fi yn
rhannu’r un hiwmor felly
yn gyffredinol, 'dan ni’n
cael lot o hwyl... a bwyd.

Un o le ydych chi, a
beth yw’r atgof orau sy’
gennych chi o’r Nadolig
yno?

O Ffynnongroyw, Sir y
Fflint. Roedd Mam yn
wych am drefnu’r
Nadolig i ni ac roedd cyn-
gerdd yr ysgol a Drama’r
Geni yng Nghapel
Bethania wastad yn

uchafbwyntiau.
Mae’r Nadolig ar fin

cyrraedd - beth yw’r
traddodiadau Nadolig
yn eich teulu chi?

Addurno, bwyta,
llwyth o anrhegion,
gwylio ffilmiau Nadolig
yn ddi-dor, gwylio rha-

glenni coginio
Nadoligaidd... Ambell
flwyddyn, 'dan ni’n cyn-
nal cyngerdd Nadolig fel
teulu, ond fyddwn ni
ddim eleni gan fod fy
merch hynaf, Elan, yn
dathlu pen-blwydd
pwysig ar Noswyl

Nadolig.
Rydych chi nawr yn

byw yn y Bont-faen.
Ydy'r traddodiadau
Nadolig yn wahanol i'r
rhai yn Ffynnongroyw?

Fe allwn i fod yn byw
yn y Maldives a byddai’n
Nadolig ni'n union yr un
peth! Mae’n rhywbeth
sy’n cael ei basio o un
genhedlaeth i’r llall dwi’n
meddwl.

Beth yw’r anrheg
waethaf rydych chi eri-
oed wedi’i rhoi i rywun?

Roedd fy mab wedi
cael anrheg gan Siôn
Corn mewn rhyw barti ac
mewn panig, am fy mod i
wedi anghofio, mi ail-
lapiais yr anrheg a'i rhoi
i’w ffrind, gan anghofio ei
fod o hefyd wedi bod i’r
un parti ac wedi cael yr
un anrheg gan Siôn Corn!

Albi a Noa yn Achub
yr Iwnifyrs 

Dydd Nadolig, 25
Rhagfyr 7.30

Isdeitlau Saesneg ar
gael

Ar alw: s4c.cymru;
BBC iPlayer a llwyfan-
nau eraill  

Cynhyrchiad Boom
Cymru ar gyfer S4C.

Twitter: @MIBroMorgannwg • Facebook: Menter Bro Morgannwg
Ebost: ffion@menterbromorgannwg.cymru • Ffôn: (029) 20689888 • www.menterbromorgannwg.cymru

ARIES: Mae teithio ar
y cardiau Aries, a pha
adeg gwell i fynd ar wyli-
au ond adeg y Nadolig,
pan fo pob man yn dath-
lu?  Mae'r byd a'i wraig
yn mynd yn yr haf. Ewch
a mwynhewch! Os nad
yw hynny'n bosib falle y
bydd rhywun yn teithio o
bellafoedd daear i
ymweld â chi. Beth byn-
nag ddaw, ry’ch chi’n
siwr o gael Nadolig wrth
eich bodd.

TAURUS: Dych chi
ddim yn debygol o gael
problemau ariannol y
Rhagfyr hwn, felly
mwynhewch eich cyfoeth
tra paro, gan fod dyddiau
llwm yn debygol o ddod
ar ôl y Nadolig (gormod
o wario gwirion ar yr
Wyl falle?). Nawr yw'r
amser felly i roi cildwrn
yn y cadw-mi-gei ar
gyfer diwrnod glawog.

GEMINI: Mae na fil
eitha sylweddol ar ei
ffordd - gobeithio fod
gyda chi ddigon ar ei
gyfer! Mae hwn yn gyfn-
od ardderchog i wneud
gwaith ar y ty, paentio,
papuro, adeiladu, garddio
- felly mwynhewch! Os
oes raid i chi symud ty
ceisiwch ei ohirio tan y
flwyddyn newydd, i
osgoi unrhyw siom a allai
ddigwydd.

CANCER: Rydych chi
fel rheol yn ofalus rhag
gwneud newidiadau
mawr yn eich bywyd,
ond mae'r ser o’ch plaid
ar hyn o bryd, ac yn
barod i’ch helpu i wneud
newidiadau cyffrous
iawn. Ond mae'n bosib na
fydd y teulu yn cytuno -
felly byddwch yn
amyneddgar, a gwran-
dewch ar eu hochr hwy
cyn penderfynu.

LEO: Mae hwn yn
addo bod yn aeaf
rhamantus iawn, ac fe
allai hynny’ch arwain i
ymddwyn yn fyrbwyll
braidd. Da chi triwch bei-
dio â gorwario dros gyfn-
od y Nadolig, a  pheidio
prynnu dim byd drud heb
ysyried, achos mi fyd-
dwch yn siwr o ddi-
faru’ch enaid pan ddaw
biliau'r flwyddyn
newydd.

VIRGO: Mae cyfnod
creadigol iawn o’ch
blaen. Mae gyda chi
lawer mwy o hyder yn
eich gallu ar hyn o bryd,
ac fe gewch gyfle cyn bo
hir i synnu sawl person
dylanwadol gyda’ch tal-
ent. Mae eich sefyllfa ari-
annol braidd yn ansefyd-
log, ond fe ddylai swm
sylweddol sy'n ddyledus i
chi gyrraedd cyn y
Nadolig.

LIBRA: Mae'r sefyllfa
gartre yn dueddol o fod
braidd yn ansefydlog ar
hyn o bryd  - falle eich
bod yn bwriadu symud ty
ac wedi cael eich siomi,
ond na phoenwch - siom

dros dro fydd hi; ac erbyn
canol Rhagfyr fe ddylech
gael newyddion i godi’r
galon. Mae perthynas
agos yn debygol o fod yn
ddraenen yn eich ystlys.

SCORPIO: Triwch
gadw’ch trwyn yn lân a
chadw draw oddi wrth
unrhyw broblemau cytun-
debol neu gyfreithiol.
Peidiwch ag arwyddo
unrhyw ddogfen swyddo-
gol, os na fydd raid, o
leiaf tan yr ail wythnos
yn Ionawr. Mae rhywun
yn y gwaith yn mynd i’ch
helpu mewn ffordd ymar-
ferol iawn. Ac fe ddylech
gael Nadolig wrth eich
bodd.

SAGITTARIUS: Mae
hwn yn debygol o fod yn
gyfnod prysur iawn; o'r
braidd bydd eich traed yn
cyffwrdd â'r llawr. Mae'n
bwysig felly eich bod yn
cymryd gofal o’ch
iechyd, a gofalu eich bod
yn cael digon o gwsg -
felly llai o bartïon!.
Rydych chi’n tueddu i
anwybyddu’ch corff hyd
nes iddo dynnu sylw at ei
hun.

CAPRICORN: Mi
fydd hwn yn Ragfyr eitha
difrifol. Mae cyfnod o
waith caled o’ch blaen;
gwaith ymenyddol, a
llawer o ddysgu ac astu-
dio. Mi fyddwch wrth
eich bodd wrthgwrs, does
dim yn eich plesio'n fwy
na chael cyfle i ddarllen
ac ymchwilio; ond cofi-
wch beidio ag esgeuluso
dathliadau’r Nadolig yn
eich brwdfrydedd.

AQUARIUS: Mae hi'n
gyfnod ffafriol iawn i
faterion y galon ar hyn o
bryd. Cofiwch beidio â
rhuthro'r sefyllfa chwaith,
a gofalwch beidio â llos-
gi’ch bysedd trwy fod yn
rhy feiddgar. Fe allech
gael eich brifo'n ddwfn
iawn, neu frifo rywun
arall. Mae rhywun yn
mynd i roi anrheg mawr
drud i  chi fydd braidd yn
embarasing.

PISCES: Byddwch yn
amnyeddgar a daliwch
eich tafod y Rhagfyr
hwn, gan fod cweryla yn
yr awyr yn enwedig o
gwmpas cyfnod y
Nadolig, a hynny gydag
aelod hyn o’r teulu. A
rwy'n ofni mai chi fydd
yn gyfrifol am ddechrau'r
cweryl. Rhaid ystyried a
chofio nad yw pawb yn
gweld pethau yr un
ffordd â chi.

EIRY PALFREY

SÊR EIRY
Rhagfyr 2016
NADOLIG LLAWEN I HOLL

DDARLLENWYR Y GEM

Mi fydd Merched y Wawr, y Barri yn cyfarfod am 2.15 ar brynhawn
Llun 5 Rhagfyr yn nhŷ bwyta Foxy’s ym Mhenarth.  Mi fydd y
Parchedig Kevin Davies yno i’n diddori gydag ychydig o drefnu ar gyfer
y Nadolig!

Am fwy o wybodaeth cysylltwch â Heulwen Cooper: heulwen@ntlworld.com

MERCHED Y WAWR

A hithau yn prysur lithro i
ddiwedd y flwyddyn, gall fod
yn amser i gnoi cil ar yr hyn
sydd wedi mynd rhagddi.
Dyma felly gipolwg ar rai o
uchafbwyntiau’r golofn hon.. 

Y Bontfaen
Yn ogystal â honni taw taw enw

gwreiddiol y Bontfaen oedd “Y Dref
Hir yn y Waun” meddai C.J. Evans taw
hanfod yr enw modern yw’r hanesyn
lleol:

fe gafodd buwch a oedd yn cael ei
ddilyn gan gŵn ar garlam ei dal yn y
bont garreg; stori sydd yn gwneud syn-
nwyr mewn mwy nag un ystyr efallai –
gwelwn felly fod y fersiwn Cymraeg
yn deillio o fwy nag un tarddiad:

• Pont carreg neu faen
• Pont nad sydd yn lydan – sy’n fain

felly
Ffontygari:
Ceir sôn gan Howard Jones taw

‘font’ yr un modd â’r iaith fain sydd
yma; sef ffynhonnell  o ddŵr.

Carai Jones i chi wybod hefyd bod
"carrai" yn golygu darn o ledr tenau i
wisgo, clymu neu i chwipio – a oedd

buchod y fro angen eu chwipio ar y
caeau wrth dynnu aradr efallai? 

Llarnog
Trown at waith yr Athro Gwynedd

O. Pierce i ddatgelu hanes llwynogod
Larnog - teimla mai enw cyntefig o’r
Hen Saesneg yw ‘Lawerce’ [yr ehedy-
dd neu ‘lark’ ] + ‘Knock’ [bryncyn].
Bryn yr ehedydd felly yw’r Llarnog yn
ôl O!

Sili
Fy nheimlad / damcaniaeth i oedd

mai Si y Lli oedd yma ond, wedi gofyn
i Gymry Cymraeg y pentref mae’n
llawer yn fwy tebyg mae Abersili oedd
enw’r pentref, a hynny’n deillio nid o
enw afon ond yn hytrach Sant Tysiliog.

Pe bai eich grŵp cymunedol
Cymraeg angen cymorth i ddechrau
neu hybu prosiect yn ymwneud â’r
iaith Gymraeg, mae Cynghrair
Cymunedau Cymraeg yn edrych am
grwpiau cymunedol i gefnogi gyda’u
prosiect newydd “Un Wlad, Dwy
iaith” sydd wedi ei ariannu gan
Gronfa Loteri Cymru trwy Arian i
Bawb.  Cysylltwch!:  David Wyn,
Cynghrair Cymunedau Cymraeg, 16
Lewis Rd, Llandochau Fach, Penarth,
Bro Morgannwg

Mynd am Dro i Fro...
gyda Dailingual

Ffilm Nadolig hudolus:
Albi a Noa yn Achub yr Iwnifyrs

I barhau gyda’n
taith hamddenol ar
draws Bro
Morgannwg,
llithrwn ar hyd yr
Afon Dawan (wel,
mae hi’n weddol
aeafol felly dewch
â’ch esgidiau
sglefrio rhag ofn!)
er mwyn cyrraedd
nepell o Lanilltud,
sef - nid St Athan
ond yn hytrach Sain
Tathan. 

Fel mae’n digwydd,
hyd y gwelaf i - ac o
ystyried fy mod yn
ymwelwr cyson a brwd â
Sain Ffagan - dylai synnu
neb bod ystyr Sain felly’n
hunan-esbonadwy o nawr
tan Ŵyl Sain Dewi, tra
bod Tathan druan wedi
colli ei T.  Mae hi siŵr o
fod yn genfigennus o
[Ff]agan felly!

Yr wythnos hon
edrychwn arlein ar
Wicipedia i weld mai neb

llai nag ein hewythr doeth
Iolo Morganwg sy’n
awgrymu taw merch i
frenin Gwent oedd
Tathan. Er gymaint o
edmygedd sydd gen i at
Went am oroesi mor hir
pan mae mor agos at
Glawdd Offa, mae’n
amlwg i mi paham oedd
Tathan am ddod i
lethrau’r Fro yn hytrach
na dolau Gwent. Rydw i'r
union yr un fath - gen i
deulu i’r dwyrain o
Gasnewydd ble mae’n
anodd dros ben i gynnal
addysg Gymraeg i blant
felly dylen ni
ymfalchïo’n fwyfwy yn
ysgolion ein bro.

Ystyriwn wrth gwrs

bod Iolo - yn ogystal â
bod yn ddoeth tu hwnt -
byth wedi dweud
celwydd tra bu fyw felly
hynny’n Gospel felly!

Gerllaw'r pentref Sain
Tathan mae canolfan
filwrol MOD St Athan,
RAF St Athan gynt. Does
dim da yn dod mas o
ryfela, a buaswn i’n
cynnwys canolfan St
Athan yn hynny o beth
hefyd. 

Mae Llanilltud wrth
gwrs yn fan sanctaidd
(bron) oherwydd taw fan
yna nes i chwarae ar yr
un llwyfan, ar yr un
noson - a Meic
Stevens...ond stori arall
yw honno..

BLWYDDYN
newydd dda i chi
gyd a gobeithio y
bydd 2016 yn
flwyddyn llawn o
bethe hyfryd. 

Dyma fy erthygl olaf
i'r Gem, am y tro beth
bynnag, ac felly dwi am
ddiolch eto i'r papur am
roi gofod teilwng i'r
Gymraeg. Mae'n
anhygoel mewn
gwirionedd cymaint o
faich yw brwydr yr iaith
o hyd gyda gormod o benderfyniadau naill ai yn
nwylo gwleidyddion yn Llundain sy'n deall dim neu
yn nwylo gweldyddion ym Mae Caerdydd sy'n rhy
llugoer o lawer.

Cymrwch S4C. Y trysor yng nghoron yr iaith ers
dros ddeg mlynedd ar hugain. Wedi’r cwbl, mae cael
darlledwr yn ein hiaith ni'n hunain o bwysigrwydd
anferthol. Ond yn yr adolygiad gwariant nôl ym mis
Tachwedd cyhoeddwyd y byddai'r gwasanaethau
cyhoeddus a ariannir gan yr Adran Ddiwylliant - y
DCMS - yn colli 5.1% o'u cyllid ar wahân i rhai fel
Arts Council England fyddai'n cael codiad sylweddol
ac ar wahân i S4C fyddai'n colli 26%! Doedd dim
rheswm na rhesymeg tu ol i'r penderfyniad, dim ond
pwniad arall i'r iaith. Neges oedd yn dweud yn glir
"wfftio chi Gymry Cymraeg" neu yng ngeiriau Aelod
Seneddol Ceidwadol Aberconwy Guto Bebb, fu’n
ddigon dewr chwarae teg i ymateb i’r anhegwch, "cic
faleisius".

Eleni fe fydd cyllideb a thynged S4C yn nwylo'r
BBC. Y peryg nawr yw y bydd anhegwch y
llywodraeth yn olau gwyrdd iddynt hwythau roi cic
i’r gymuned Gymraeg hefyd. Yr ofn mawr yw os
byddan nhw'n torri rhagor oddi ar y gyllideb fe allai
fod yn amhosib i’r Sianel barhau fel ag y mae. 

Byddai ennill ond wedyn colli sianel deledu
Cymraeg mewn cyfnod o ddeugain mlynedd yn
drasiedi llwyr. Felly mae'n rhaid i ni gofio mai ein
cyfnod ni yw hwn. Ein dyletswydd ni yw i adael i
lywodraeth Cymru a Phrydain wybod am
bwysigrwydd S4C. Gwn i’n haelod seneddol Alun
Cairns weithio’n galed o blaid y setliad gorau posib
i'r Sianel, ond ni all weithredu ar ei ben ei hun.
Ysgrifennwch ato fe, a’r BBC yn Llundain i ddatgan
yn glir ein bod yn mynnu ein hawliau. Ysgrifennwch
hefyd at yr Aelod Cynulliad lleol, Jane Hutt o’r blaid
Lafur, i ofyn beth yw eu cynlluniau nhw i sicrhau
bod parhad i’n sianel deledu ni, cyn ei bod hi rhy
hwyr.

JANUARY 2016

Lowri Cooke yn holi
Esther Whitfield

CERDYN POST O BOSTON
Mae Esther
Whitfield, sy’n 43
oed ac yn  wreiddiol
o ardal Penarth, yn
Athro ym
Mhrifysgol Brown
yn nhalaith Rhode
Island. Mae hi’n
byw gyda’i gŵr, Jeff
Seul, a’u plant Ellis
(sy’n 9) a Carys
(sy’n 6) ger dinas
Boston.

Un o ble ydych chi’n
wreiddiol?

Dwi’n wreiddiol o
Ddinas Powys ond fe
symudon ni i Benarth tra
ro’n i’n ddisgybl yn
Ysgol Glantaf. Fel
plentyn, ro’n i’n hoffi
mynd lawr i’r pier a’r
traeth, a Cosmeston a’r
Barri, felly bob tro
fyddwn ni nol yng
Nghymru bydda i’n
mynd yno gyda’r plant.

Sut lanioch chi yn
ardal Boston a beth
ydych chi’n ei wneud
yno?

Ar ôl gadael Coleg yr
Iwerydd yn Sain
Dunwyd, fe es i i
Venezuela, Prifysgol
Rhydychen a Llundain,
cyn ennill Doethuriaeth
mewn Llenyddiaeth
America Ladin ym
Mhrifysgol Harvard ger
dinas Boston. Arhosais i
yn yr Unol Daleithiau ar
ôl a cwrdd â Jeff, fy
ngŵr, a chanfod swydd
ro’n i’n mwynhau; ers
2002, dwi’n dysgu yn
adran Llenyddiaeth
Gymharol Prifysgol
Brown yn Providence,
Rhode Island. Ry’ ni’n
byw yn Sharon, tu fas i
Boston - lle hyfryd i fagu
plant. Mae na hufenfa
leol yno sy’n cynhyrchu
hufen iâ, fferm
ffrwythau, a choedwig
braf i fynd am dro, a llyn
lle gallwch chi nofio yn
yr haf. Cyn cael plant, fe
fuon ni’n byw yn
Charlestown, sy’n ardal
hynafol yn Boston, ar lan

y dŵr.
Disgrifiwch eich

diwrnod delfrydol yn
Boston...

Ar ddiwrnod braf yn
Boston, bydden i’n
deffro’n gynnar cyn
ymlwybro draw i South
End – ardal llawn caffis a
thai teras hynafol brics
coch. Ar ôl cael brecwast
yno, yn y Flour Bakery,
bydden i’n cerdded draw
i’r Boston Common a’r
Public Garden. Pe bai’r
tywydd yn braf, fe
dreuliwn i’r diwrnod
cyfan yn mynd am dro,
gan groesi’r afon Charles
i ardal Cambridge, cyn
cael swper ym mwyty
wystrys Row 34 yn ardal
Fort Point.

Pa dri lle yn Boston y
byddech chi'n annog i
unrhywun o Fro
Morgannwg i ymweld â
nhw, i gael blas go dda
o'r ddinas honno?

Yr  Institute for
Contemporary Art ar lan
y dŵr, lle mae na
gasgliad gwych o gelf
mewn adeilad hardd a
chyfoes. Yna, ewch am
dro ar hyd yr afon
Charles, cyn gwylio tîm
y Boston Red Sox yn
chwarae gêm bêl fas yn
Fenway Park.

Beth ydych chi’n ei
golli fwyaf am Fro
Morgannwg?

Dwi’n colli’r
cyfeillgarwch arbennig
sydd i’w deimlo, hyd yn
oed gyda dieithriaid, ym
Mhenarth a Chaerdydd.
Dwi hefyd yn colli glan
môr Penarth yn fawr.

ANGHARAD

Bydd clybiau’r
Urdd a Menter Bro
Morgannwg yn ail
gychwyn eto ym mis
Ionawr!
Dewch i ymuno â’r
clybiau:
Cysylltwch â
garetheast@urdd.org
neu ar 07557 322891 i
bwcio mewn.
Dyma lun o’r plant yn
mwynhau yn ein clwb
Athletau!

CLYBIAU WYTHNOSOL I
BLANT A THEULUOEDD

Dyma fanylion y cyrsiau a’r
gweithgareddau sy’n ail-
ddechrau ym mis Ionawr:

Amser Stori – i blant 0-4 oed a’u
rhieni 

Llyfrgell y Barri – bob dydd Mawrth
yn ail-ddechrau Ionawr 12fed, 10.30-
11am | AM DDIM

Llyfrgell Llanilltud Fawr – bob dydd
Iau yn ail-ddechrau Ionawr 14eg,
10.30-11am | AM DDIM

Rygbi Bach –
I blant 2½-3 oed: bob dydd Sadwrn

yn dechrau Ionawr 23 | 11.30am-12pm
yn Ysgol Stanwell, Penarth | £35 am
gwrs 7 wythnos

I blant 3-4 oed: bob dydd Sadwrn yn
dechrau Ionawr 23 | 11.30am-12.15pm
yn Ysgol Stanwell, Penarth | £49 am
gwrs 7 wythnos

Plantos Heini – I blant 2-4 oed

Bob dydd Gwener yn dechrau
Ionawr 22 | 1.30-2.30pm yn Gampfa
YMCA, Y Barri | £21 am gwrs 7
wythnos

Nofio i Ddechreuwyr – I blant
meithrin a dosbarth derbyn

Bob dydd Sul yn dechrau Ionawr 10
| 8.30-9.30am yng Nghanolfan
Hamdden Penarth | £35 am gwrs 10
wythnos

Gallwch gofrestru ar gyfer unrhyw
un o’r cyrsiau uchod ar wefan y Fenter,
neu os hoffech fwy o wybodaeth,
cysylltwch â
ffion@menterbromorgannwg.cymru /
029 20689888.

Trefnwyd mewn partneriaeth rhwng
Menter Bro Morgannwg ac Adran
Chwaraeon yr Urdd. Cydnabyddir
cefnogaeth Cronfa Arian i Bawb y
Loteri a Chyngor Tref y Barri

GWEITHGAREDDAU TEULU
TYMOR Y GWANWYN

Bob dydd Iau am 10yb, yn Llyfrgell y
Bontfaen. Cwrs newydd yn dechrau Ionawr
15fed. Archebwch trwy ffonio Sioned ar
07791 023363.

Trefnwyd gan ‘Twf: Cymraeg o’r Crud’

Sesiynau Tylino
Babi gyda Twf

DAI LINGUAL YN MYND
AM DRO YN Y FRO...I

SAIN TATHAN

Dathliad Hen Galan
Ymweliad gan y Fari Lwyd, noson hwyl i’r teulu,

canu, a darlith/sgwrs gan Siwan Rosser – nos Lun
Ionawr 11eg, 18.30-20.30 yng Nghanolfan
Palmerston.

Darlith
‘Traddodiad y Fari Lwyd’ gan Dr Siwan Rosser

(Rhan o ddathliad yr Hen Galan) – nos Lun Ionawr
11eg, 19.30-20.30 yng Nghanolfan Palmerston.

Cofiwch bod rhaglen o weithgareddau
cymdeithasol eraill, megis Amser Stori, Coffi
Cymraeg, Côr Cymraeg, Gemau Bwrdd a Chlonc a
Gweithdy Digidol, hefyd yn parhau yn wythnosol
drwy’r tymor.

Am fanylion pellach, cysylltwch â Mared
Furnham: mnfurnham@valeofglamorgan.gov.uk /
01446 733762

Gweithgareddau
Cyfrwng

Cymraeg Cyngor
Bro Morgannwg

Dydd / Cyfnod Clwb Lleoliad Amser Pris      Oed 

Cynhelir Cyfarfod Blynyddol Menter Bro Morgannwg ar nos Lun Ionawr 25ain, am 7.30pm yn
y Park Hotel, Y Barri CF62 6HE. Dewch i edrych yn ôl ar waith y Fenter dros y 12 mis

diwethaf, ac i drafod datblygiadau cyffrous ar gyfer 2016. Siaradwr gwadd: Heini Gruffudd
(Arbenigwr Iaith a Chadeirydd Dyfodol yr Iaith). Croeso i bawb! RSVP erbyn Ionawr 22ain os

gwelwch yn dda – fion@menterbromorgannwg.cymru / 029 2068 9888

CYFARFOD BLYNYDDOL
MENTER BRO MORGANNWG

Sesiwn Yoga – sesiwn yoga
ymlaciedig a hamddenol dan
arweiniad Mari Rhys.

Dydd Sadwrn, Ionawr 30ain |
10.30am-1pm yn Festri Capel Bethel,
Penarth | £8

Hanes y Gymraeg ym Mro
Morgannwg – ‘Llanw a Thrai, Trai a
Llanw’ – Ymunwch â Dr Dylan Foster
Evans mewn sesiwn rhyngweithiol i
ddod i ddeall rhagor am ddiwylliant
cyfoethog y Gymraeg yn y Fro o’r

Oesoedd Canol hyd heddiw.
Dydd Sul, Ionawr 31ain | 2-5pm yn

Yr Hen Neuadd, Coleg Cymunedol y
Bontfaen | £8

Gallwch gofrestru ar gyfer unrhyw
un o’r cyrsiau yma ar wefan y Fenter,
neu cysylltwch â
ffion@menterbromorgannwg.cymru /
029 20689888

Trefnwyd mewn partneriaeth rhwng
Menter Bro Morgannwg a Chyngor
Bro Morgannwg

CYRSIAU HAMDDEN I OEDOLION

Llun 
10 wythnos 
Dechrau 11/01/16 

HELO PAWB!
Liam ydw i ac dwi’n gweithio i’r adran chwaraeon fel Swyddog Prosiect
Chwaraeon yn Caerdydd a Bro Morgannwg.

Fy swydd yw i gydlynu’r clybiau canlynol – Nofio, Gymnasteg, Plantos
Heini, Nofio i Dechreuwyr a Gymnasteg Bach. Byddaf yn rhedeg y clybiau
yma ac edrych i datblygu nhw. Byddaf hefyd yn edrych i dechrau mwy o gly-
biau cymunedol yn eich ardal!

Felly os oes gennych unrhyw cwestiynau, plis gofynnwch! 
Fy manylion cyswllt yw: Enw: Liam Higgins
Rhif cyswllt: 07976003344; Ebost: LiamHiggins@urdd.org

Fy enw yw Mabli a dwi newydd ddechrau fel Swyddog Prosiect
Chwaraeon yng Nghaerdydd a Bro Morgannwg.

Mi fydda’i yn gyfrifol am glybiau Pel-Rwyd ac aml-chwaraeon Iolo
Morganwg yn ogystal â Clwb Athletau a Tennis-Bwrdd yn Bro Morgannwg, a
clwb Rygbi Bach yn Ysgol Stanwell. Mi fydda’i hefyd yn edrych i drefnu
gweithgareddau i’r teulu yn ystod tymor yr haf. Os oes unrhyw ddymuniadau
am glybiau newydd yr ardal, os oes gennych syniadau am weithgareddau yn
ystod gwyliau’r Pasg, neu am fwy o fanylion am y clybiau sydd yn rhedeg ar
hyn o bryd yn y Fro, plis gofynnwch!

Fy manylion cyswllt yw: Enw: Mabli Williams
Rhif cyswllt: 07500 607409; Ebost: MabliWilliams@urdd.org

Mae Astroleg yn
dibynnu ar safle’r
Haul a’r Lleuad a’r
Planedau yn y ffur-
fafen, a’u cysylltiad â’i
gilydd; ac yn rhyfedd
iawn, er bod tadau’r
eglwysi wedi gwgu ar
astroleg dros y blynyd-
doedd (a’i alw’n waith
y diafol), fe ben-
derfynir Y Pasg - yr
ŵyl bwysicaf yn y
Calendr Cristnogol
hefyd wrth ystyried
safle’r Haul a’r
Lleuad.

Penderfynwyd hyn
yn oes y Pâb Gregory –
pan sefydlwyd y
Calendr Gregoraidd –
ac fe gafodd ei fab-
wysiadu yng Nghymru
a Lloegr ym 1752. 

Dethlir y Pasg yn y
Gorllewin ar y Sul
cyntaf ar ôl y Lleuad
Lawn cyntaf sy’n dilyn
cyhydnos y Gwanwyn
(sef equinox – pan fo’r
haul uwchben y
cyhydedd – equator – a
mae pawb trwy’r byd
yn cael 12 awr o ddydd
a 12 awr o nos) - sef
Mawrth 21ain. 

OND os yw’r Lleuad
Lawn yn disgyn ar y
Sul yna dethlir y Pasg
ar y Sul canlynol. –
(rhag clasho gyda Gŵyl
y Bara Croyw –
Passover)

Mae eglwysi’r
Dwyrain yn dal i ddilyn
yr hen Galendr Julian –
a mae eu Pasg nhw yn
disgyn ar ddyddiadau
gwahanol. Weithiau 13
diwrnod yn ddiwed-
darach, ond ddim bob
tro (gan ddibynnu ar y
Lleuad eto).

Y diwrnod cynharaf y
gellir dathlu Sul y Pasg
yw Mawrth 22ain (a
ddigwyddodd y tro
diwetha yn 1818 – bydd
y nesa yn 2285). A’r Sul
ddiweddara y gellir

dathlu’r Pasg yw Ebrill
25ain (digwyddodd ddi-
wetha yn 1943 – mae’r
nesaf yn 2038).

Ac wedi pen-
derfynu’r Pasg – wedyn
gellir penderfynu Dydd
Mawrth Ynyd, Dydd
Mercher Lludw,
Pentecost ayb.

Mae Sulgwyn erbyn
hyn yn ŵyl sefydlog –
ond mae’r ŵyl grefyd-
dol Pentecost o hyd
ynghlwm wrth ddyddiad
y Pasg.

Yn ddiddorol, fe
basiodd ein
Llywodraeth ni i gael
Pasg sefydlog ym 1928,
fyddai’n syrthio bob
blwyddyn ar y Sul sy’n
dilyn yr ail Ddydd
Sadwrn ym mis Ebrill
(sef rhywbryd rhwng
Ebrill 9fed ac Ebrill
15fed). Ond cyn gwei-
thredu hyn rhaid i
Gyngor Egwlysi’r Byd
gytuno; a hyd yma…?

Eleni bydd yr Haul
yn symud i arwydd
Aries ar Fawrth 21ain
am 00.48 wedi hanner
nos – dechrau’r flwyd-
dyn Astrolegol – felly
Blwyddyn Newydd
Dda! Mae Lleuad Lawn
yn Libra ar Fawrth
23ain – felly mae’r Pasg
yn dilyn ar Fawrth
27ain, a dyna pryd fydd
y clociau yn symud
ymlaen awr hefyd. 

Mwynhewch eich
wyau Pasg!

Eiry Palfrey

Twitter: @MIBroMorgannwg • Facebook: Menter Bro Morgannwg
Ebost: ffion@menterbromorgannwg.cymru • Ffôn: (029) 20689888 • www.menterbromorgannwg.cymru

CYFLWYNO
SWYDDOGION
CHWARAEON

NEWYDD Y FRO

Dydw i heb fentro mor
bell â’r Bontfaen wrth
‘fynd am dro’ hyd yn

hyn, nid oherwydd unrhyw
dDiogi nac ychwaith cenfigen
o drigolion "St. Albans
Cymru" – sef un o’r trefi
mwyaf poblogaidd i fyw ynddi
yn ôl prisiau’r tai – ond o’r
herwydd nad oedd gen i fawr
o glem ble i ddechrau o ran
trafodaeth ynglŷn â’r enw. 

O ddarllen Asterix deallaf taw
carreg mawr yw Maen Hir – neu
Menhir wrth gwrs [enghraifft arall
i’r casgliad o eiriau sydd wedi treid-
dio trwyddo o’r Gymraeg i’r
Saesneg – ond cyfrol arall fydd
honno, gobeithio!], felly roeddwn
i’n cymryd yn ganiataol tan yn ddi-
weddar iawn mai bont gyda cherrig
mwya’r Fro oedd hanfod yr enw...

Fodd bynnag, wrth ymchwilio ar
ran ymgyrch llwyddiannus
#CaruS4C yn ddiweddar, ymwelais
ag Aberdâr – tref yng Nghwm
Cynon wrth gwrs nid yn ein Bro ni
hyd yn oed – ond serch hynny mae
eu llyfrgell yn drwch gyda llyfrau
hanes lleol De Cymru; ac os ydych
chi yn lwcus tu hwnt fe ddewch chi
o hyd i ambell i arbenigwr yn pori
drostynt hefyd i’ch hebrwng i’r
gyfrol gyfredol...

Meddai C.J. Evans yn The Story
of Glamorgan  taw enw gwreiddiol
y Bontfaen oedd “Y Dref Hir yn y
Waun” – llond ceg yn ogystal â
llond cwm yn fy marn i – ac yna yn
datgelu taw hanfod yr enw modern
yw’r hanesyn (neu chwedl?) lleol
sef:

Wedi adeiladu pont o gerrig –
neu feini! – dros yr afon Ddaw/an
[h.y. The Thaw – na, nid 'see saw'
gyda lisp ond megis yr afon yn
Aberthaw] fe gaeth buwch a oedd
yn cael ei herlid gan gŵn ei dal tan
ei bod hi methu symud o dan y bont
: sydd yn esboniad sy’n gwneud
synnwyr mewn mwy nag un ystyr
efallai.

Gwelwn felly fod y fersiwn
Cymraeg yn deillio o fwy nag un
tarddiad:

• Pont carreg neu faen
• Pont nad sydd yn lydan –

sy’n fain felly
Yn wir, o glywed os nad gweld yr

enw, yr ail esboniad sydd i glywed i
mi yn fwyaf amlwg; ac felly yw hi’n
bosib bod y chwedl wedi deillio o’r
ffaith nad oedd modd gyrru defaid
na gwartheg dros y bont [fain]
gwreiddiol? – ac felly pan gafodd
pont arall ei hadeiladu efallai mai
honno oedd y bont i yrru gwartheg
– diolch byth does dim rhaid imi
boeni (dim mŵ!) am yr enw yn yr
iaith fain hefyd!  (A chyfeiriad at
siâp y geg wrth siarad Saesneg yw
hynny, mae'n debyg.)

Yn rhyfedd iawn, er gymaint o
wybodaeth cefais o gyfrol C.J.
Evans, rhaid imi nodi ei fod ef o’r
farn taw o Bontyfon y daw enw’r
Bontfaen – a bod hynny rhywsut
hefyd yn deillio hefyd o’r stori o’r
buwch druan yn cael ei chyrn yn
sownd yn y bont...?! Debyg mi
ddyle’r theori hynny wedi cael yr
un ffawd a’r fuwch druan – sef y
bu’n rhaid i’r perchennog saethu’r
fuwch yn farw yn y fan a’r lle. Fe
welwch chi lun o’r fuwch cyn iddi
gwympo yn llorweddol ar arfbais y
dref : Cowbridge’s Co[w]at of Arms
felly!

Os mynnwch chi astudio cynnig
Evans o Bontyfon o ddifri, a oes
modd credu taw ‘pont yr afon’
ydoedd? A bod hynny mor gyffredin
– ym mhob ystyr y gair – fel bod
angen enw gwell ar y dref fonhed-
dig hon.  

O ystyried y ddau enw cyfoes i’r
Bontfaen, credaf efallai taw chwed-
lau wedi eu creu er mwyn cyfiawn-
hau'r ddau enw gwahanol sydd gen-
nym fan hyn, a rhaid cyfaddef bod
hynny i raddau yn creu difyrrwch o
gael dwy iaith a dwy ystyr hollol
wahanol ar un ardal – trwch arall o
ystyr, ag iddi gyfoeth ei hun.

Mae ‘Dai Lingual’ am geisio creu
rhifyn arbennig o ‘Mynd am Dro...’
gogyfer ag ymweliad yr Eisteddfod
Genedlaethol i’r Fenni – cysylltwch
felly os oes gennych chi gysylltiad
gyda neu hanesyn o Sir Fynwy os
gwelwch yn dda:
david.wyn@dailingual.cymru 

16 Heol Lewis Rd, Llandochau
Fach, Penarth, Bro Morgannwg.
(tel) 02920 707 469

MYND AM DRO I'R FRO
GYDA DAI LINGUAL...

I’r Bontfaen

Ydych chi'n joio cerdded
ac yn dysgu Cymraeg
neu yn rhugl ac yn

chwilio am gyfle i sgwrsio a
chymdeithasu?  Dyma'r teithi-
au i chi!. 

Sul 6 Mawrth ‘Cennin Pedr a'r
Castell’ Taith Estynedig

Cwrdd 2.00yp Maes parcio Fox &
Hounds, Saint y Brid

Mercher 9 Mawrth ‘Crwydro’ Taith
Iach

Cwrdd 10.00yb Llyfrgell Y
Bontfaen 

Iau 17 Mawrth ‘Crwydro’ Taith
Iach

Cwrdd 10.00yb Gorsaf Rheilffordd

Penarth 
Taith Iach 
Taith gerdded hamddenol 1 awr ar

gyrion y dref yn addas i'r teulu cyfan,
wedyn coffi a chlonc.

Taith Estynedig  
Taith hyd at 3 awr yn cynnwys

grisiau, camfeydd a  llethrau serth,
dewch a diod a snac.

Cyfle i ymlacio dros baned ar ddi-
wedd y daith.

Cofiwch wisgo esgidiau trymion a
dillad addas.

Dewch am dro a hybu'r Gymraeg
yn y Fro. 

Croeso cynnes i bawb! 
Am fwy o wybodaeth ewch i

www.valeways.org.uk neu cysylltwch
â Ruth 07800969157.

VALEWAYS: TEITHIAU
CERDDED CYMRAEG

PENWYTHNOS TEULU I LANGRANNOG

Nos Wener Mawrth
4ydd -Cinio Gwyl
Ddewi yng Nghlwb
Golff Castell y Gwenfô /
Gŵr gwadd Jon Gower. 

Nos Fawrth Ebrill
19eg - Festri Tabernacl
Sgwâr y Brenin am 7.15

Noson yng nghwmni
Emlyn Davies, Pentyrch

Rhag-hysbyseb
Nos Fawrth Mai

10fed am 7.30 - Cwis
Mawreddog yng Nghlwb
Rygbi’r Barri. Beth am
ffurfio tîm i ymuno â ni
am noson o hwyl diben-
draw? (Cysyllter ag –
eirypalfrey@gmail.com)

CYMRODORION
Y BARRI

ASTROLEG
A’R PASG

Grŵp Tylino Babi –
Llyfrgell y Bontfaen,
dydd Iau 10am

Amser Twf –

Llyfrgell y Bontfaen,
dydd Iau 10.45am

I archebu lle ffoniwch
Sioned: 07791 023363

GWEITHGAREDDAU TWF

Ebrill 1af – 3ydd 2016.
Mae Menter Bro Morgannwg yn trefnu Penwythnos i’r Teulu i

Wersyll yr Urdd, Llangrannog, am benwythnos llawn hwyl a
chymdeithasu. Beth am ymuno â ni? Dydy hi ddim yn rhy hwyr i
gofrestru! Mae’r pecyn yn cynnwys llety en-suite, brecwast,

cinio, te a swper, pob gweithgaredd yn y Gwersyll, taith gerdded
i’r traeth, twmpath a band byw, helfa wyau Pasg a gwers
Cymraeg i Oedolion. [Prisiau – Oedolion £128, Plant 8+ £107,
4-7 oed £77, 2-3 oed £55, dan 2 oed £15]

Am fwy o wybodaeth, ac i archebu lle, cysylltwch â
ffion@menterbromorgannwg.cymru / 029 20689888

Rydym yn gyffrous iawn i
groesawu Jacob i’r tîm fel
colofnydd cyson i’r dudalen
hon yn y GEM.

Mae Jacob yn fachgen lleol ac yn
gyn-ddisgybl Ysgol Gyfun Bro
Morgannwg.

Fe astudiodd Gwleidyddiaeth
Gymreig a Rhyngwladol ym
Mhrifysgol Aberystwyth, ac ers y
cyfnod hynny mae wedi ymgymryd â
nifer o rolau ychwanegol sy’n gyn-
nwys Swyddog yr Iaith Gymraeg
Undeb Myfyrwyr Prifysgol
Aberystwyth, Cadeirydd Bwrdd Syr
Ifanc Urdd Gobaith Cymru, Llywydd
Cymdeithas Myfyrwyr Astudiaethau
Celtaidd Iwerddon a Phrydain,
Swyddog yr Iaith Gymraeg UCM
Cymru, Llywydd Undeb Myfyrwyr
Prifysgol Aberystwyth, a
Chynrychiolydd Myfyrwyr y Coleg
Cymraeg Cenedlaethol.

Erbyn hyn, mae Jacob wrthi’n
cwblhau Gradd Meistr mewn
Newyddiaduraeth ym Mhrifysgol
Caerdydd. 

Mae’r Gymraeg a’i diwylliant yn
agos iawn at ei galon, ac mae ganddo
ddiddordeb arbennig yn y celfyddy-
dau a materion cyfoes lleol a chened-
laethol. Mae hefyd yn dyfarnu i
Undeb Rygbi Cymru yn ei amser
sbâr!

Edrychwn ymlaen i ddarllen ei
erthygl cyntaf bydd yn cael ei
gyhoeddi yn rhifyn mis nesaf, Ebrill
7fed.

EIN COLOFNYDD NEWYDD...

Jacob Dafydd Ellis

Merched y Wawr
17/04/15: Gŵyl Wanwyn Merched y
Wawr y De-Ddwyrain, 7.30pm yn
Neuadd Lai Y Bontfaen;
s.williams642@btinternet.com.

Adran Addysg
Gydol Oes Cyngor
Bro Morgannwg

20/04/15 a 27/04/15 yng Nghanolfan
Palmerston; ‘Gweithdy Digidol: Dewch
â’ch teclun!’ Gweithdy agored, am
ddim. Cyfrifiaduron ar gael (5pm-
7pm).

Canu yn Gymraeg’ Dewch i ddysgu
caneuon Cymraeg; addas i siaradwyr
rhugl a dysgwyr (7-8.30pm).

20/04/15: Noson Scrabble;  6.30pm-
8.30pm yng Nghanolfan Palmerston.

24/04/15: Darlith a Chinio - “Straeon
y Mabinogi” (gan Yr Athro Sioned
Davies). £8.50 i gynnwys cinio ysgafn. 

12.15pm yng Ngholeg Cymunedol y

Bontfaen, Yr Hen Neuadd, Stryd Fawr
y Bontfaen. Ffoniwch i gadw eich lle:
01446 773831.

27/04/15: Clwb Llyfrau – “Sais” gan
Alun Cobb.

7.30pm-8.30pm yng Nghanolfan
Palmerston.

Bob dydd Llun 2pm-3pm yn
Llyfrgell Penarth, Sesiynau Amser Stori
am ddim yn ystod tymor Ysgol;
mnfurnham@valeofglamorgan.gov.uk
/  01446 733762.

Cymrodorion y
Barri

21/04/15: I nodi canrif a hanner ers
sefydlu’r Wladfa Gymreig ym
Mhatagonia bydd Dr Walter Ariel
Brooks yn olrhain hanes ‘Y Drafod’ -
papur Cymraeg y Wladfa.
Festri Capel Tabernacl, Heol Holton y
Barri am 7.15pm. Croes cynnes i bawb.

Calendr

Y7FED o Fawrth oedd
diwrnod Cymraeg i’r Teulu
ym Mharc Play, Caerdydd.

Roedd y diwrnod ond yn costio £10
i oedolyn a phlant yn cael
mynediad am ddim. Bargen a
hanner!   

Cafodd y plant (a’r tiwtoriaid)
chwarae ar yr offer enfawr, cymryd rhan
yn y sesiynau a roedd te, coffi a diodydd
ysgafn yn gymwysiedig yn y pris!
Roedd cymaint i wneud yno gyda’r
cyffro yn amlwg ar wynebau’r plant, ac
er eu bod yn credu bod y diwrnod wedi
ei dargedu ar eu cyfer, yr oedolion oedd
yn dysgu sut i addysgu, chwarae a
treulio’r diwnod yn eu cwmni drwy
ddefnyddio iaith y nefoedd!  Felly, roedd
rhywbeth at ddant pawb.

Y sesiwn cyntaf oedd gyda ‘Tric a
Chlic’ ble roedd modd i ddysgu am
system phonics mae’r ysgolion yn ei
ddefnyddio wrth ddysgu darllen.  Yna
roedd sesiwn mathemateg cyn i ni
ddysgu am apps Cymraeg sydd yn
hynod ddefnyddiol.  Roedd y plant wrth
eu boddau yn canu a dawnsio gyda’r
oedolion yn sesiwn ‘Ffa-la-la.’  

Roedd pob math o liwiau a siapiau yn
cael eu taflu i bob cyfeiriad ble cawsom
ddysgu am wahanol themau megis
rhannau’r corff, anifeiliaid, amseroedd y
dydd, cerbydau, y tywydd a
diddordebau. Rwy’n siwr bod yr

oedolion yn mwynhau mwy na’u plant!
Roedd hyd yn oed y tiwtor Jo Full, yn
dawnsio yn eu mysg!  Yn anffodus
roedd rhaid i ni ffarwelio gyda phawb
am bedwar o’r gloch gyda sesiwn stori.  

Roedd y plant wedi hen flino gyda
bwrlwm y dydd felly roedd pawb yn
eistedd wrth ochr eu rhieni wrth ddarllen
y llyfr.  Cafodd y rhiant gyfle i ddarllen
llyfr amser gwely oedd yn brofiad
unigryw i rai ohonynt.  Dywedodd
Angharad Devenold, trefnydd y dydd:
“Roedd yn ddiwrnod fendigedig!  Roedd
yr haul yn gwenu arnom tra bod pawb
yn dysgu.  Digon o amrywiaeth o ran
gweithgareddau a pawb wedi mwynhau!
Methu aros ar gyfer yr un nesaf!”

Yn y Ganolfan ei hunain mae
cymaint o gyrsiau darllen yn rhedeg ym
mis Ebrill a Mai, ac mae ein Cwrs
Sadwrn nesaf ni yn Sain Ffagan ar y
25ain o Ebrill.  Bydd 5 awr o wersi
Cymraeg a cyfle i ddysgu am yr
adeiladau hanesyddol.  Os nad yw
hynny yn apelio, rhwng yr 8fed a’r
10fed o Fai bydd Cwrs Preswyl yn
Neuadd Gregynog, Y Drenewydd.  Bydd
dros 10 awr o ddysgu a gweithgareddau
hwyl i ymarfer eich Cymraeg.  Dim ond
£95 gan gynnwys llety a bwyd! Byddem
yn cyrraedd yn hwyr nos Wener a
gorffen prynhawn dydd Sul.  I ymrestru
ar unrhyw rai o’r cyrsiau uchod neu am
ragor o wybodaeth ewch i
learnwelsh.co.uk.                  Glyn Wise

Diwrnod Cymraeg
i’r Teulu

BUODD yr ‘Ooze’ yn enw
cyffredin ar gyfer yr Afon
Elái o amser y Normaniaid

tan y 19eg ganrif.  Ai dyna felly
gwraidd enw’r band dawns tecno
arbrofol yr Wwzz a oedd y Super
Furry ei hun Cian Ciaran yn rhan
ohoni..?

Enw arall ar yr afon oedd Afon Llai
Llaid, enw oedd hefyd yn cael ei
ddefnyddio hyd at ddechrau'r
bedwaredd ganrif ar bymtheg sydd yn
golygu mwd llwydaidd yn ôl ‘The Place
Names of Penarth’ gan Alan Thorne,
sydd efallai ddim yn gyfarwydd gyda
Gymraeg. Llai o ran maint i gymharu
gyda’r Taf yw ystyr yr enw hynny
buaswn i’n ei ddyfalu a dyma efallai
gwir tarddiad yr enw os nad yr afon,
wrth i hi dreiglo’r Llai i fod yn Afon
Lai!

Ym marn Thorne, “raison d'être
Penarth” yw’r Afon Elái, gan fod y dref
yn edrych dros y man lle daw’r afonydd
ynghyd i greu un aber enfawr, megis
Aberystwyth y Cote d’Elai.  O edrych o

ben Penarth, tan y cyfnod oll-
ddiwydiannol ddisgynnodd ar yr ardal
yn sgil dod o hyd i Lo Gorau’r Byd
(deunydd crai i losgi egni, nid aberth
da) gwelwyd CEFN Y WRACH :
graean banc a oedd i'w gael ar ben wely
o marl yn gorwedd oddi ar Penarth a’n
gwahanu aberoedd yr Afonydd Taf ac
Elái nes iddi gael ei garthu nghanol y
19eg ganrif, a oedd yn ynys sych yn
ystod trai ac yn berygl tanddwr i longau
yn y llanw uchel.

Roedd yr enw Cymraeg Cefn Wrach
yn llygriad o hen air Norseg ‘rack’; gair
i ddisgrifio ffiordau Scandinafia gan
fwyaf ac yn golygu, ‘rhywbeth sy’n cael
ei throi ar ei fyny gyda gweithredoedd
llanw a gwynt’ sy'n disgrifio’n briodol
iawn sut y cafodd ei ffurfio. 

Gwelwn felly bod dylanwad
Sgandinafia a’r diwydiannau trwm i’w
gweld yn entymoleg ein Bro yn ogystal
â mangre Roald Dahl yn y Bae a’r
ambell i atgofiad o’r diwydiant glo sydd
dal i’w gweld yna.

Mynd am dro yn y Fro
gyda Dai Lingual

PA ardal o’r Fro ydych chi’n
byw? Penarth.

Rhowch 5 gair i ddisgrifio Penarth.
Pentref glan mor, awyrgylch

arbennig. 
Beth ydy eich diddordebau?
Cerddoriaeth, siopa, darllen, teithio. 
Ydych chi’n gweld bod yna alw am

ddatblygu’r sîn gerddoriaeth
Gymraeg yn y Fro? Pa fath o gigs
fyddech chi’n hoffi gweld yn
digwydd?

Roedd gig Al Lewis a Kizzy ym
Mhenarth yn ddiweddar yn boblogaidd
iawn, dwi’n meddwl bod digon o bobl
yn hoffi mynd mas yn Penarth a digon o
siaradwyr Cymraeg, a digon o adeiladau
hyfryd i gynnal y gigiau – fel y Pier er
enghraifft. 

Ydych chi’n gweld a’n clywed y
Gymraeg tipyn o gwmpas Penarth? 

Ydw – ac yn nabod lot o Gymry sy’n
byw yma – yn enwedig fod gen i ferch
fach yn mynd i Cylch meithrin Bethel
hefyd, ni’n nabod lot trwy hynny. 

Beth yw eich uchelgais am y ddeng
mlynedd nesaf?

Mwy o amser hamdden i fwynhau
byw yn iach wrth y mor. 

Gyda phwy fasech chi’n hoffi cael
pryd o fwyd?

Falle Bryn Terfel sydd newydd

symyd i’r dref hefyd, neu cyfaill o
Penarth yr actores ar Gotham Erin
Richards! 

Pwy ydych chi’n eu hedmygu?
Unrhyw riant efo plant bach – mae’r

diffyg cwsg yn lladdfa!
Beth yw eich gwyliau delfrydol?
Dwi’n hoff o fynd i  Orllewin

Cymru, pan mae’r tywydd yn braf, a
campio yw un o’r hoff ffyrdd imi o
ymlacio – yn enwedig pan does dim
signal ffon. 

Lle yw eich hoff darafarn neu
fwyty yn y Fro?

Mae’r Pilot yn Penarth yn wych (yn
enwedig pan oedd Hangfire BBQ yno
unwaith yr wythnos), neu Bar 44, neu
caffi Waterloo Tea Rooms yn ffefryn
arall. 

LLAIS LLEOL –
BETHAN ELFYN

Bethan
Elfyn

MAE Menter Bro Morgannwg
wedi cynhyrchu arwyddion drws
Ar Agor/Ar Gau dwyieithog, ac

rydym yn eu dosbarthu AM DDIM i
siopau, busnesau a gweithleoedd ar
draws Bro Morgannwg dros y misoedd
nesaf. 

Rydym hefyd yn cynnig bathodynnau ‘Cymraeg’
sydd yn ffordd hawdd a chyfleus i adnabod staff
sydd yn hapus i gynnig gwasanaeth ddwyieithog.

Hoffech chi gael arwyddion drws dwyieithog yn
rhad ac am ddim? Neu ydych chi’n gweithio mewn
siop neu’n berchen ar fusnes ym Mro Morgannwg
ac yn gallu cynnig gwasanaeth Cymraeg i’ch
cwsmeriaid? Os ydych, rhowch wybod i ni, ac fe
fyddwn yn fwy na hapus i hyrwyddo eich
gwasanaeth ar y dudalen hon ac ar ein gwefan!

Arwyddion Ar
Agor/Ar Gau

Siop Ruckleys yn y Barri yn arddango
eu arwydd drws dwyieithog.

Canolbwyntio
ar y
cyfarwydd,

neu obsesiwn a
manteisio ar
gyfleoedd sy’n dod
ar hap a damwain
oedd negeseuon
pedair o wragedd
busnes mewn
cyfarfod arbennig i
hyrwyddo arloesi yn
y Bontfaen yn
ddiweddar.   

Dyfeisgarwch a
Chymreictod oedd
themau’r gyfres o
ddigwyddiadau a
drefnwyd gan Merched y
Wawr i gydfynd â
Diwrnod Rhyngwladol y
Merched eleni. Y sesiwn
yng ngwesty’r Bear oedd
yr olaf - cafwyd un yn
LLanelwy a’r llall yn
Nghastell Newydd
Emlyn.

Meryl Davies,
Llywydd Cenedlaethol y
mudiad oedd yn
cadeirio’r diwrnod ac fe
gafwyd anerchiad byr gan
Betsan Powys, Golygydd
Radio Cymru. Wrth
groesawi ‘r trigain o
ferched yn y gynulleidfa
dywedodd bod hi fel
mam, gwraig oedd yn
gweithio’n llawn amser,
yn gorfod dangos dipyn o
ddyfeisgarwch wrth
ddelio gyda phroblemau
teuluol yn ddyddiol - cyn
hyd yn oed mentro i’r
gwaith bob bore!

Magwyd Llinos Lanini
yn un o chwech o blant ar
fferm yn Sir Ddinbych a
dwedodd bod ei gyrfa
wedi’i siapio drwy hap a
damwain. Roedd wedi
hyfforddi fel gweithwraig

cymdeithasol a syrthio
mewn cariad a’i gŵr tra’n
gweithio yn y Swisdir. Ar
ôl gweithio gyda’r
digartref yn Llundain am
wyth mlynedd daeth adref
i Gymru a phrynu hen
fwthyn a’i droi’n gartref
nyrsio. Roeddd hyn yn
arloesol iawn meddai
oherwydd roedd cymaint
o alw am le o’r fath ac fe
wnaethon nhw ateb y
galw hwnnw drwy fentro.
Hap a damwain wnaeth
chwarae rhan nesa yn ei
gyrfa. Wrth geisio golli
pwysau drwy fynd am dro
yn yr awyr iach fe
ddechreuodd dynnu
lluniau – ac arweiniodd
hyn ati’n ennill
cystadleuaeth a throi’r
diddordeb yn obsesiwn. 

Mae hi nawr wedi cael
“lightbulb moment” yng
ngwir ystyr y gair wrth
sefydlu busnes arall
gyda’i ail gŵr nath
ddyfeisio bwlb LED
newydd sydd ar fin gael
ei farchnata gan gwmni
Sony. 

Cefndir athrawes sydd
gan Lisa Fearn sydd wedi
dechrau busnes ysgol
coginio a garddio yng
Nhaerfyrddin. Gan ei bod
hi’n fam i bump o blant
roedd dechrau busnes o’r
cartref yn ddelfrydol.
Nawr ma’r cwmni The
Pumpkin Patch yn ffynnu
drwy dysgu plant bach a
mawr, a’u rhieni, i ddysgu
am arddio a choginio
gyda’i gilydd. Dyw hi
ddim yn gwario dim ar
hysbysebu, drwy
hyrwyddo ar wefannau
cymdeithasol a sgrifennu
erthyglau yn y papur
newydd lleol – a darlledu
ar raglenni fel Prynhawn
Da. Yn ystod y bore fe

gafodd pawb wers ar sut i
bobi bara.

Gweithio o adref mae
Ann Mears hefyd gyda’i
busnes Cwmni Petal.
Mynychodd glwb blodau
Rhiwbeina, Caerdydd, a
hi oedd yn helpu trefnu
blodau i’r eglwys ond ar
ôl gyrfa yn cadw cyfrifon
fe symudodd cyfeiriad a
dilyn ei dileit wrth fynd i
astudio garddwriaeth yng
Ngholeg Pencoed a dysgu
rhedeg busnes. Cafodd
bawb y cyfle i ennill ei

threfniadau lliwgar mewn
raffl ar ddiwedd y
prynhawn.

Lliwgar tu hwnt yw
gaith yr artist ifant o
Aberaeon, Rhiannon
Roberts. Mae ei gwaith
yn dod yn fwy cyfarwydd
erbyn hyn oherwydd ei
bod wedi cynyddu’r nifer
o ddeunyddiau y gwelir ei
gwaith celf- nid yn unig i
phrintiau a chardiau, ond
powleni, coasters a
matiau bwrdd. Maen
nhw’n hynod o

boblogaidd gyda
thwristiaid sy’n helpu rhoi
Cymru a Chymraeg ar y
map, meddai. Mewn tair
blynedd mae ei chwmni
Rhiannon Art wedi
sefydlu’i hun yn y Bae ac
mae’n teithio bob cyfle
gaiff hi i hyrwyddo’i
gwaith mewn
Eisteddfodau, gwyliau ac
mewn ysgolion lle mae’n
helpu plant i greu
murluniau enfawr lliwgar
yn ei harddull arbennig. 

Gwenda Richards

ARGYFWNG, OBSESIWN A LWC –
GOLWG AR FYD MERCHED ARLOESOL

MAE yna ystod eang o glybiau chwaraeon cymunedol yn ail
ddechrau ar ôl y Pasg – gan gynnwys Nofio, Tenis Bwrdd,
Plantos Heini a Gymnasteg – ac maent yn cael eu cynnal

mewn amryw o leoliadau ar draws y Fro.
Mae yna glybiau newydd yn dechrau gyda dau glwb newydd mewn

partneriaeth gyda ‘Vale Tenis’ yn Clwb Tenis Y Bontfaen ac yng Nghlwb Tenis
Y Barri. Hefyd, ac fe fydd Clwb Athletau yn ail gychwyn yn Parc Jenner.

Am fwy o wybodaeth am y clybiau, cysylltwch â Gareth East ar 07557
322891 / garetheast@urdd.org

Clybiau

Lisa
Fearn

Rhiannon
Roberts

Ann
Mears

PWYLLGOR ARDAL 
LLANILLTUD FAWR

Un o amcanion ein Cynllun Corfforaethol 2016-19 oedd i sefydlu 
Pwyllgorau Ardal ym Mro Morgannwg. Rydym yn ymwybodol bod 
twf wedi bod dros y blynyddoedd yn nifer y siaradwyr Cymraeg yn 
Llanilltud Fawr, twf yn y nifer o wersi Cymraeg i Oedolion yn yr ardal, 
a sefydlu Ysgol Gymraeg Dewi Sant yn 2011 yn golygu bod mwy o 
deuluoedd yn dewis magu eu plant yn Gymraeg neu’n ddwyieithog. 
Mae Llanilltud Fawr a’r cyffiniau yn ardal gydag angen i ddatblygu 
mwy o weithgareddau cymdeithasol Cymraeg, ac felly penderfynwyd 
gan Swyddogion a Bwrdd Rheoli’r Fenter i dargedu’r ardal hon fel 
man cychwyn ar gyfer y Pwyllgor Ardal cyntaf.

Mae sefydlu Pwyllgorau Ardal yn ran amlwg o waith y Mentrau Iaith 
ar draws Cymru, gyda Menter Iaith Conwy er enghraifft yn cynnal 7 o 
grwpiau gwahanol ar draws eu rhanbarth. Pwrpas sefydlu Pwyllgorau 
Ardal yw i arwain y gymuned Gymraeg i ddatblygu gwasanaethau a 
chefnogi’r iaith yn eu hardaloedd, gyda chefnogaeth y Fenter, felly 
roedden ni’n teimlo y byddai strwythur fel hyn yn addas hefyd i Fro 
Morgannwg gan ei fod yn Sir mor wasgaredig ac anghenion pob 
cymuned yn wahanol.

Cynhaliwyd Cyfarfod Cyhoeddus yn Ysgol Gymraeg Dewi Sant 
yn gyntaf er mwyn mesur y diddordeb, meithrin cysylltiadau a 
dechrau ar y trafodaethau, ac fe gafwyd ymateb gwych gyda dros 
20 o drigolion lleol yn mynychu. Cawsom ail gyfarfod ar yr 28ain 
o Dachwedd er mwyn trafod syniadau penodol a drafftio rhaglen o 
ddigwyddiadau ar gyfer 2017, a’r bwriad nawr yw i barhau i gyfarfod 
yn chwarterol i drefnu ymhellach.

Yn dilyn ymgynghoriad gyda dros 200 o drigolion Y Fro, fe fydd rhai o 
wasanaethau craidd y Fenter o fewn y Fframwaith newydd hefyd yn 
cael eu sefydlu yn Llanilltud Fawr, gan gynnwys clybiau chwaraeon, 
hamdden a chelfyddydol i blant oed cynradd, ‘Dysgu a Diod’ (sesiwn 
sgwrsio newydd gyda’r nos i ddysgwyr) a nosweithiau Gigs Bach y 
Fro.

PROFFIL IAITH GYMRAEG  
MENTER BRO MORGANNWG

Yn ystod y flwyddyn comisiynodd Menter Bro Morgannwg Nico (iaith) Cyf i greu Proffil Cymraeg newydd 
i Fro Morgannwg. Mae’r proffil yn archwilio safle’r iaith Gymraeg yn y Sir a sut mae siaradwyr Cymraeg 
yn yr ardal yn defnyddio’r iaith Gymraeg yn eu cymunedau.

Y nod oedd edrych ar gyd-destun yr iaith Gymraeg 
heddiw ac argymell ffyrdd o gynyddu cyfleoedd i 
siaradwyr Cymraeg ddefnyddio’r iaith yn y dyfodol. 
Bydd yr adroddiad yn cynorthwyo Menter Bro 
Morgannwg i gynllunio’n strategol a gweithredu 
fel partner dylanwadol wrth i sefydliadau wynebu 
diwallu’r gofynion statudol mewn perthynas â’r iaith 
Gymraeg yn eu hardaloedd.

Mae’r proffil hwn yn seiliedig ar ystadegau Cyfrifiad 
2011; Arolwg Defnydd Iaith 2013-15 Llywodraeth 
Cymru; Cyfrifiad Ysgolion Blynyddol ar Lefel Disgyblion 
2015 Llywodraeth Cymru; Defnydd o’r Iaith Gymraeg 
yn yr Astudiaeth Ymchwil Cymunedol, Prifysgol Bangor 
2015; gyda chyfeiriad hefyd at ganlyniadau arolwg 
a gynhaliwyd yn ardaloedd Mentrau yn Ne-Ddwyrain 
Cymru yn ystod Chwefror a Mawrth 2016, gyda 733 o 
ymatebion.

Mae gan Fro 
Morgannwg 13,189 o 
siaradwyr Cymraeg, sef 
10.8% o’r boblogaeth

Mae’r casgliad y mae’r proffil hwn wedi’i greu yn cynnwys;

• Ystadegau allweddol o siaradwyr Cymraeg yn yr ardal Y prif ofynion 
statudol sy’n’ berthnasol i bartneriaid allweddol Menter

• Nifer o ddarganfyddiadau ymchwil ar batrymau defnydd o’r iaith 
Gymraeg gan siaradwyr Cymraeg yn yr ardal

• Canlyniadau’r arolwg a gynhaliwyd fel rhan o’r gwaith hwn sy’n 
amlygu profiadau siaradwyr Cymraeg a dysgwyr Cymraeg yn yr ardal

Er bod darparu addysg 
cyfrwng Cymraeg ynddo’i 
hun yn rhan hollbwysig o’r 
ymdrech i hybu a chynyddu’r 
defnydd o’r Gymraeg, ystyrir 
bod y defnydd o’r Gymraeg yn 
y gweithle yn faes hanfodol 
er mwyn symud tuag at 
gymdeithas ddwyieithog

Mae’r negeseuon allweddol sy’n deillio o 
brofiadau siaradwyr Cymraeg, ynghyd â’r data 
ffurfiol, yn amlygu nifer o feysydd sydd angen 
mynd i’r afael â hwy, er enghraifft:

• Yr angen am fwy o gyfleoedd i bobl ifanc 
ddefnyddio’u Cymraeg y tu allan i’r ysgol ac 
ar ôl gadael ysgol (o hamdden i’r gweithle)

• Yr angen am fwy o brofiadau i godi 
hyder a defnydd o’r iaith ymysg dysgwyr 
a’r siaradwyr Cymraeg hynny nad oes 
ganddynt lawer o hyder, os o gwbl, i 
ddefnyddio’u Cymraeg mewn sefyllfaoedd 
newydd

• Yr angen i gyflogwyr gydnabod gwerth 
yr iaith i’w gweithleoedd, gan sicrhau 
cefnogaeth i siaradwyr Cymraeg

• Yr angen i sicrhau bod yr iaith yn fwy 
amlwg yn y gymuned er mwyn hyrwyddo 
defnydd ehangach – yr iaith lafar ac yn 
weledol

Er yn Fenter ifanc ar ei newydd wedd, mae 
gwaith Menter Bro Morgannwg yn seiliedig ar 
adnabyddiaeth dda o’i chymuned ac anghenion 
ei chymuned ac mae’n meddu ar greadigrwydd 
a hyblygrwydd o ran mynd i’r afael â’r 
anghenion hynny. Mae gallu gan y Fenter i 
ymateb yn arloesol i anghenion lleol drwy 
brosiectau â phartneriaid, gan brofi hyn gyda 
Gŵyl Fach y Fro ac ati.

Agwedd arall sydd yn dod i’r amlwg yng 
ngwaith y Fenter yw nid ymateb i dargedau 
Llywodraeth Cymru yn unig mae’n gwneud, 
ond mae’r gweithgareddau/gwasanaethau a 
ddarperir gan y Fenter hefyd yn cryfhau ac yn 
cyfoethogi’r hyn sy’n digwydd yn statudol ar 
lefel leol i hybu’r Gymraeg a chreu hawliau i 
siaradwyr Cymraeg. 
 
 

Yn ôl yr Arolwg 
Defnydd roedd 
bron i dri chwarter 
y gweithwyr yn y 
sector cyhoeddus 
o’r farn bod eu 
cyflogwr yn 
gefnogol i ddefnydd 
o’r Gymraeg o’i 
gymharu â 41% yn y 
sector preifat

“Mae’r Fenter 
wedi adnabod yr 
angen i sicrhau 
lle amlwg ym 
myd technoleg er 
mwyn hwyluso’r 
Gymraeg ym mhob 
agwedd ar fywyd” 

GWYBODAETH ARIANNOL - CRYNODEB 

Menter Bro Morgannwg, 42 Lambourne Crescent,  
Parc Busnes Caerdydd, Llanisien, Caerdydd CF14 5GG 
www.menterbromorgannwg.cymru / 029 20689888 
Cwmni Cyfyngedig drwy warant 8867706

Blwyddyn yn dod i ben 31 Mawrth 2016

Mae’r ffigyrau canlynol wedi’u cymryd o ddatganiad ariannol llawn Menter Bro Morgannwg ar gyfer y flwyddyn 
a oedd yn dod i ben 31 Mawrth 2016, sydd wedi eu paratoi gan yr archwilwyr Watts Gregory LLP. Mae’r 
adroddiad llawn ar gael gan Menter Bro Morgannwg ar gais.


